
Name of School  :  CCC FONG YUN WAH SECONDARY SCHOOL  

 

学校名称  : 中华基督教会方润华中学  

 

Name of Play 剧名  : 遇上他和她和它  

 

Script writer 剧作者  : 方中剧社         (改编自余思朗作品)  

 

  

Synopsis 故事大纲 :  

  

  

人际关系总是充满矛盾，不论友情、亲情、爱情都天天产生磨擦，但如果对方变成你理想中的

完美对象，一切又是否真的如你所愿般美好？一个神秘「意见箱」的出现，把几位主角的身

边人的性格完全改变，却渐渐发现根本变成了另一个人...   

第一场  

(地点：课室)  

(人物：科长、班长、JOSEPHINE、JOEY、猫王、WING、MAX、KITTY、爸爸)  

    

 科：  我都系唔明喎   

班：  快啲啦，转头就测验啦！  

科：  喂，我问先㗎。  

班：  Josephine 呀，仲有呢到呢…  

 科：  Josephine 教我先啦   

J：  我点会识呢，都系问我家姐 Joey 啦。  

科：  吓！你家姐冇教你咩？  

班：  你自己都唔识啦，科长！  

科：  你好好咩，班长！   

  J：    猫王，不如你教佢地啦   

猫：  唔洗温啦。  

班：  猫王就梗系出猫㗎啦，点会温书呀？  

猫：  洗乜出猫啫，我有预感一阵会取消。  

科：  继续发梦啦你，Miss Yan 咁 Chur 点会取消？  

J：  咦家姐仲未返嚟课室慨？  

班：  连你都唔知佢去咗边？你哋唔系糖痴豆嚟咩？  

(WING、MAX 入)  

 M：    测验喇，阿 WING 你去边啫。  

(WING 不理)  

M：  唔好嬲啦，咁我呢个星期真系唔得闲温书吖嘛  (WING 用书本挡住自己脸)  

M：  咁你想点呀？  

W：  我要温书呀。  

J：  你地冇事吖嘛？  

班：  MAX，你今次又衰咩呀？  

M：  你哋温书啦。  

班：  MAX 咁恶㗎～  

科：  我身为科长唔肥得架！冇时间喇！  

(KITTY 拿着餸菜入)  

  K：  未测验呀可？好彩赶得切返嚟啫   

J：  Kitty 你偷偷地出咗出买餸呀？  

K：  我怕测验完街市收晒呀。  

J：  又鸡又鱼，今晚好丰富喎！  

K：  嗯，今晚爸爸返黎食饭呀。  

科：  KITTY 你识唔识呀？过嚟教我哋吖！  

 班：   快啲啦救命㗎。Josephine 你行开先   

(JOEY 持课本入)  

J：  家姐！  

科、班：  JOEY！  

科长：  你可唔可以教我哋呀？  

JO：  唔好啦…我惊我会教错。  

班：  你留级架嘛！啲野实学过晒啦！  

JO：        我识就唔会留级啦   

J：          唔好咁谂啦家姐   

(MISS YAN 入)  

Y：  全部人返埋位，收埋晒啲书。枱面除左文具之外，我

咩都唔要。  

J：  放松啲啦，小测黎啫。  

JO：  嗯。  

J：  你实最高分㗎。  

Y：  咁嘈做咩？你两姊妹系咪想通水呀？  

猫：  MISS YAN 呀，我唔系好识做第一题呀，不如你讲解下啦。  

科：  你傻咗呀猫王？  

班：  想比 MISS YAN 骂呀！  

Y：  我有冇咁恶呀？嗱，第一题就系关于第 7 课慨。  

猫：  咁我地可唔可以攞书出黎睇呀？  

Y：  你地真系唔识呀？(同学们点头) 咁 Open Book 啰  (同学们立即攞书)  

班：  MISS YAN，但系我地测紧验喎。  

JO：  乜个 TEST 系 OPEN BOOK 咩？  

Y：  我冇所谓㗎，最紧要大家想啫。  

猫：  MISS YAN，其实呢，我哋都唔够时间温书，不如迟啲先测啦。  

Y：  咁你地读熟左再测啦。份卷当练习， 大家要再努力啲呀，咁今日去到依

到先。  

BYE～  

(MISS YAN 出)  

班： 发生咩事呀？  

J：  Miss Yan 同我地单眼呀！  

科：我做咗成年科长都未见过 MISS YAN 咁样，猫王，你做咗啲咩嚟呀？ 

猫：可能 MISS YAN 不嬲都系想咁呢。  

班：  系咪有绝症呀？科： 

 你就有绝症～好唔对路喎…  

猫：     唉～我去买个包食先～  

(全部人出)  

(KITTY 电话响，爸爸入)  

    

K：喂，爸爸？    

爸：喂，KITTY？放学未呀？  

K：啱啱放咗喇，今晚好多餸呀     

爸：我同家姐仲要开会，你唔洗等我地喇。  

  K：唔紧要啦，等埋啦！  

 爸：我哋直头唔返黎训㗎喇，拜拜。  

(Kitty、爸爸 出) (Max、WING  入)  

 M：阿 WING 你出句声好冇？  

 W：我控制狂吖嘛，费事一出声就控制你啦。  

 M：我唔系咁慨意思呀。  

 W：咁你咩意思呀！你啲野就系咁，成日都唔嗲唔吊！  

 M：阿 WING，唔好咁啦。  

 W：算啦，我好攰呀，我地都系分开下。  

(Max、WING  出) (Joey、Josephine  入)  

J：  咦家姐你仲做卷嘅？ JO：  你去玩啦  J：  抖下唔会死㗎喎，我哋一齐去唱 K 吖   

JO：  你去啦，我冇兴趣。  

J：  其实留级好少事啫。  

JO：  而家留级嗰个唔系你，我自己做埋份卷先，屋企见（出）。  

(Max、Kitty、Josephine、猫王入)  

猫： 咦，你地仲系到做咩呀？  

M：  冇野呀   

J：  我都走㗎啦   

K：  系啰，走㗎啦   


